
REGULAMENTUS DI PROSEDIMENTU 
PRUPOSTA PRELIMINAR DI PESUAL 

 
I. INTRODUSON 
 

Lei di Klima di 2024 (St. 2024, c. 239) ta obriga Konsedju di Lokalizason di Instalason di 
Enerjia ("Konsedju di Lokalizason" ô "EFSB") promulga regulamentu pa inplementa mudansa 
na GL c. 164, §§ 69G pa 69J, inkluzivu, § 69O i 69P, § 69R i 69S, i § 69T pa 69W, inkluzivu.  
Sima modifikadu, kes sekson li ta autoriza Konsedju di Lokalizason pa da un úniku autorizason 
konsolidadu ki ta inklui tudu autorizason di stadu, di rejion i di lokal ki un fasilidadi di 
infraestrutura di enerjia linpu ta mesteba pa kumesa konstruson i operason.  Lei di Klima di 2024 
ta obriga Konsedju di Lokalizason pa promulga regulamentus ka más tardi ki 1 di Marsu di 2026, 
i es regulamentus ta aplika pa tudu prujetu jurídiku prezentadu na Konsedju di Lokalizason na i 
dipôs di 1 di Julhu di 2026.  St. 2024, c. 239, § 132. 

Lei di Klima di 2024 ta obriga Konsedju di Lokalizason pa konsulta ku monti ajénsia na 
preparason di regulamentus, inkluindu Dipartamentu di Servisus Públiku ("DPU"), Dipartamentu 
di Servisus di Enerjia, Dipartamentu di Pruteson di Anbienti, Dipartamentu di Peska i Jogu, 
Dipartamentu di Konservason i Rekreason, Dipartamentu di Rekursu di Agrikultura, Ofisina di 
Lei di Polítika Anbiental di Massachusetts, Dipartamentu di Transporte Públiku i Seguransa 
Públiku di Massachusetts.  Alén di kel-li, Lei di Klima di 2024 ta obriga Konsedju di 
Lokalizason konsulta ku tudu otus ajénsia, autoridadis i departamentu ki aprovason, ordi, ordi di 
kondison, autorizason, lisensa, sertifikadu ô autorizason di kualker forma é mestedu antis ô pa 
konstruson di un fasilidadi, fasilidadi pikenu di infraestrutura di enerjia linpu ô fasilidadi grandi 
di infraestrutura di enerjia linpu, di akordu ku lei.  St. 2024, c. 239, § 132. 

Es Proposta Preliminar ta diskreve mudansa na regulatóriu nesesáriu pa implementa Lei 
di Klima di 2024.  Adisionalmenti, Pésual di Konsedju di Lokalizason ta propoi mudansa na se 
regulamentu atual, pa aumenta klaridadi y ifisiénsia na nos prosedimentu.   

 
II. VIZON JERAL DI PRINSIPAIS PONTU DI PRUPOSTA PRELIMINAR  

Regulamentu di Konsedju di Lokalizason sta na 980 CMR 1.00-12.00.  Na kel proposta 
li, Pésual di Konsedju di Lokalizason ta propoi reviza regulamentus ki dja sta, kria novu 
regulamentus pa fasilidadis di enerjia linpu, i revoga regulamentus ki sta obsoletu.  
Prusedimentus di Konsedju di Lokalizason pa avalia fasilidadis sigundu G.L. c. 164, §§ 69J, 
69J¼; G.L. c. 164, §§ 69K-690½; G.L. c. 164, §§ 69T i -69V; i adjudikasons de novo 1pa Diretor 
di Konsedju di Lokalizason sigundu G.L. c. 164, § 69W é prusedimentus adjudikatórius y, pa es 
razon, sta sujeitu a Lei di Prusedimentus Administrativu di Massachusetts, G.L. c. 30A.   Tantu 
desizon final di Konsedju di Lokalizason, komu desizon final di Diretor sigundu G.L. c. 164, § 

 
1  Novu ulgamentu kre fra ma disizon undi Dirétor di Konsedju di Lokalizason ta bazeia ses 

desizon na evidénsia aprezentadu, y ka sta limitadu so na dokumentu dadu na revizon 
munisipal di pididu di lisensa.   Un parti pode pidi pa EFSB inklui rejistu di un prosesu 
anterior di stadu ô lokal na rejistu di EFSB.   

69W, pode ser apela pa un parti pa Tribunal Supremu Judisiáriu, ki é tribunal más altu di 
Massachusetts.  

Regulamentus prusedural atual di Konsedju di Lokalizason, Regras pa Konduzi 
Prusedimentus Adjudikatóriu, sta na 980 CMR 1.00.  Regras di Konsedju di Lokalizason ki 
regula ses operason, Informason Jerál i Konduta di Atividadi di Konsedju, sta na 980 CMR 2.00.   
Es Pruposta Preliminar ta propoi mudansas signifikanti na tudu dôs konjuntu di regulamentus.  

Pesual di Konsedju di Lokalizason tanbê ta propoi monti regulamentu novu pa aborda 
novus prusesus di Lei di Klima di 2024, relasionadu ku lisensas konsolidadu pa fasilidadis di 
infrastrutura di enerjia linpu. 

 980 CMR 13.00 - Lisensas Konsolidadu pa Fasilidadis di Infrastrutura di Enerjia Linpu. 
 980 CMR 14.00 - Adjudikasons de Novo di Aplikason Konsolidadu pa Lisensa Lokal  
 980 CMR 15.00 - Padrons di Análizi di Inpaktu Akumulativu i Adekuason di Lokal 
 980 CMR 16.00 - Konsulta Prévia i Involvimentu di Komunidadi. 

Pesual di Konsedju di Lokalizason ta notifika ma Padrons di Análizi di Inpaktu 
Akumulativu i propostas di Konsulta Préviu i Involvimentu di Komunidadi sta detalhadu na otus 
Pruposta Preliminar ki Pesual di Konsedju di Lokalizason ta publikadu pa komentárius públiku.   
Pesual di Konsedju di Lokalizason tanbê ta indikadu ma Gabineti Ezekutivu di Enerjia i Asuntu 
Anbiental sta elabora separadamenti Giaun di Análizi di Inpaktu Akumulativu i Giaun di 
Kritérius di Adekuason di Lokal, ki ta sirbi komu bazi pa regulamentus ki Konsedju di 
Lokalizason ta propoi.   Pesual di Konsedju di Lokalizason ten intenson di publika giaun 
detalhadu i komplementar pa djuda Kandidatu na kunpri ku rekerimentus regulatóriu. 

Konsedju di Lokalizason tanbê ta propoi revoga es regulamentus abaxu ki ka sta uzadu más:    
980 CMR 4.00  Liberdadi di Informason; Proteson di Segredu di Komérsiu.  
980 CMR 5.00 Avaliason Anbiental i Inpaktu Anbiental 
980 CMR 7.00 Previzon a Longu Prazu i Suplementus    
980 CMR 8.00 Notifikasons di Intenson pa Konstrui un Fasilidadi di Petróliu 
980 CMR 9.00 Seleson di Lokal di Fasilidadi na Zona Kustéru, Avaliason i Análizi 
980 CMR 11.00 Lisensiamentu di Fasilidadis di Jerason di Enerjia Idroelétrika 

 
Pa projetus ki sta na jurisdison di DPU, Divizon di Lokalizason ta sigi regulamentus 

prusedural di DPU na 220 CMR 1.00.   Pesual di Konsedju di Lokalizason tanbê ta indika ma 
dipôs di 1 di Marsu di 2026, tudu jurisdison di lokalizason i lisensiamentu di DPU ta pasa pa 
Konsedju di Lokalizason i ta sujetu a regulamentus di 980 CMR. 

DPU tanbê sta dizenvolve regulamentus pa implementa Lei di Klima di 2024.   Es 
regulamentus sta deskrevedu na otus Pruposta Preliminar y sta indikadu li pa kontextu.  

 220 CMR XXX Taxas di Aplikason EFSB  
 220 CMR XXX Divizon di Partisipason Públiku 
 220 CMR XXX Prugrama di Apoiu Finanseru pa Intervenientis 

III. DISKUSON DI MUDANSAS REGULATÓRIUS 

A. Revizon di Regulamentus Atual 
Regulamentus Prusedural, 980 CMR 1.00:  Pesual di Konsedju di Lokalizason ta propoi 

monti mudansas na 980 CMR 1.00 pa refleti novu prusesu konsolidadu di lisensiamentu.  Es 
sekson li ta aplikável a tudu prusedimentus di Konsedju di Lokalizason sigundu G.L. c. 164, §§ 
69H-69W, a ménus ki indikadu difirenti.   E mudansas ta entra na vigor dia 1 di Marsu di 2026, 
pa projetus ki sta submetidu dia 1 di Julhu di 2026 ô dipôs.   Konsedju di Lokalizason ta altera 
sekson di definison na regulamentu pa refleti novus definisons na Lei di Klima di 2024.   

Konsedju di Lokalizason ta iziji ma un Kandidatu di prujetu ta submeti un petison pa 
konstrui un fasilidadi, un petison pa Sertidon di Inpaktu Anbiental i Intéresi Públiku, un 
Aplikason pa Lisensa Konsolidadu, ô un aplikason pa un adjudikason de novo, na forma ki 
Konsedju iziji, atualizadu di tenpu en tenpu.  Regulamentus ta detikadu rekerimentus spesífiku 
pa aprezentason di dokumentus, i ta referensia Giaun di Aplikason novu ki ta espesifika ditalhes 
pa orienta Kandidatus na kunpri ku regulamentus.   Regulamentus tanbê ta iziji pa Kandidatus ta 
kunpri ku rekerimentus di Análizi di Inpaktu Akumulativu di Lei, ki ta ser splikadu na 
regulamentus i giaun separadu.   Regulamentus prusedural tanbê ta iziji evidénsia di Kandidatus 
ma es prenxe Konsulta Prévia i Atividadis di Envolvimentu di Komunidadi antis di submeti 
petison ô aplikason ku Konsedju di Lokalizason.  Un konjuntu separadu di regulamentus ta 
defini es rekerimentus.   Regulamentus prupostu ta refleti dispozisons kontra komunikason ex 
parte ki ta proibi Divizon di Partisipason Públiku di DPU, ki ta superviziona atividadis préviu di 
kandidatus, di partisipa na prusedimentus adjudikatóriu di Konsedju di Lokalizason.2 

Pesual di Konsedju di Lokalizason tanbê ta propoi atualizason di ses regulamentus 
prusedural pa iziji ki dokumentus ta ser publikadu eletronikamenti i na un formatu ki pode ser 
peskizável.   Pesual di Konsedju di Lokalizason tanbê ta propoi inklui na regulamentus ses 
prátika atual di notifikason mandadu pa kureiu, inkluindu kes distánsias ki ta iziji notifikason di 
projetus (komu borda di direitu di pasajen):   

(a) 300 pé di borda di direitu di pasajen pa projetus linear ô konponentis di projetu linear 
komu linhas di transmison i kanus di gás;   
(b) un-kuartu milha di linha di propriedadi pa projetus i ses konponentis sima stasons di 
mudansa elétriku, substasons, stasons di medison di konduta i regulador di gás; i   
(c) un-méiu milha di linha di propriedadi pa fasilidadis di jerason di enerjia, fasilidadis di 
armazenamentu di gás, sistemas di armazenamentu di enerjia, i stasons di konpreson di 
gás.    
 

 
2  Regulamentus di Konsedju di Lokalizason ta proibi un parti di komunikadu ku tomador 

di disizon ô pesual na méritus di un prusedimentu adjudikatóriu sen permiti ki tudu otus 
parti sta inkluídu na komunikason. 980 CMR 1.03(8) (desdi primeru aplikason na un 
prusedimentu adjudikatóriu tudu manéra ki un disizon final ka sta tomadu, ningen ô 
partisipanti limitadu ka pode komunikadu ex parte sobri kualker matéria di substánsia 
relasionadu ku es prusedimentu ku Prezidenti, nen membru di Konsedju, ô ku pesual di 
Konsedju di Lokalizason inkluidu na prosesu di disizon).   

 Pesual di Konsedju di Lokalizason tanbê ta propoi indika ma un algen ô entidadi pode 
aprezenta un petison pa interveni, i ka obrigatóriu ten reprezentason di un advogadu, esetu pa 
korporasons, ki obrigatoriamenti debe ser reprezentadu pa un advogadu.  Regras adisional di 
intervenson ki ta aplika pa infrastrutura di enerjia linpu sta referidu na 980 CMR 13.00.  
  

Adisionalmenti, regulamentus ta iziji Konsedju di Lokalizason ta kontinua ta realiza ses 
audiénsia di komentáriu públiku na forma íbridu, inkuantu es forma ta kontinua ta ser prátiku.  
Tanbê, regulamentus propostu ta autoriza Prezidenti di Prusedimentu pa un prusedimentu ta 
realiza audiénsia di evidénsia na forma virtual.  

Regulamentus di Konsedju di Lokalizason ta iziji ki Konsedju ta fornese asesu a língua di 
akordu ku ses Planu atual di Asesu a Língua.    

Pesual di Konsedju di Lokalizason ta propoi regulamentus ki ta inklui monti provizons ki 
na atualidadi sta refleti na regras bazi di prusedimentu publikadu pa Prezidenti pa parti envolvidu 
na prinsípiu di kada prusedimentu.  Regulamentus ta iziji autentikason di dokumentus submetidu 
na Konsedju na prusedimentus, i ta rekonhese obrigason kontinuanti di partis pa atualiza 
diskuberta i respostas di pedidu di rikordu, asi komu testemunhu, antis di Konsedju da Disizon 
Final.  Adisionalmenti, regulamentus ta rekonhese ki Konsedju di Lokalizason pode inklui sertus 
dokumentus pa referénsia na ses rejistu di evidénsia. 

Pesual ta propoi dós novu subsekson pa refliti prátikas atual.  Regulamentus ta inklui 
sekson sobri dokumentus di konformidadi i mudansas di prujetu, i ta spesifika prusesus 
rilasionadu ku es dokumentus.  Konsedju di Lokalizason ta inklui reglas sobri 
deskomisonamentu i rekuperason di lokal, ki ta defini kel infrastrutura ki mesti ser retiradu, 
tenpu pa retiradu, un estimativa di kustus di deskomisionamentu i rekuperason, i instrumentu(s) 
finanseru prupostu pa garanti finansiamentu di atividadis di deskomisionamentu i rekuperason. 

Konduta di Regulamentus di Atividada di Konsedju di Lokalizason, 980 CMR 2.00:  
Pesual di Konsedju di Lokalizason ta propoi mudansas na 980 CMR 2.00 pa refleti ezijénsia di 
Lei di Klima di 2024 i atualizasons na prusedimentus di Konsedju.  Kes mudansas li ta entra na 
vigor a partir di 1 di Marsu di 2026.   

Pesual di Konsedju di Lokalizason ta propoi reviza konpozison di Konsedju di 9 menbrus 
(6 públiku i 3 privadu) pa 11 menbrus (7 públiku i 4 privadu), sima deskrevedu na Lei di Klima 
di 2024.  Kes mudansas ta atualiza rekizitu di quorum di 4 pa 6.  Regulamentus tanbê ta reviza 
objetivu di Konsedju di Lokalizason i ta inklui un novu alkanse di análizi di akordu ku novu 
mandatu legal di Lei di Klima di 2024.   Pesual di Konsedju di Lokalizason ta propoi pa 
regulamentus spesífiku ki ses Disizon Final ten ki inklui konkluzon obrigatóriu, sima definidu na 
Lei di Klima di 2024.  

Regulamentus prupostu ta inklui dispozison legal ki ta izenta kualker atividadi di 
Konsedju ô kualker otu algen sigundu G.L. c. 164, §§ 69J ti 69J¼, ô G.L. c. 164, §§ 69T ti 69W, 
di análizi sigundu Lei di Polítika Anbiental di Massachusetts, G.L. c. 30, §§ 61 ti 62L.   

Pesual di Konsedju di Lokalizason ta propoi kontinua ses prátikas atual pa realiza ses 
Runion Públiku, i pa regulamentus inklui referénsia atualizadu pa Lei di Reunioun Abertu di 

Massachusetts.   Proposta tanbê ta spesifika ma menbrus di Konsedju pode parti na un runion 
híbridu di Konsedju di forma virtual, i ki Konsedju ta fornese asesu públiku sufisenti i alternativu 
pa ses runion, ta faze runions híbridu di Konsedju di Lokalizason.3   

Regulamentus ta inklui un sekson novu pa refleti ezijénsia di Lei di Klima di 2024, ki ta 
iziji ki Konsedju di Lokalizason ta stabelese i manti un Painel online ki ta inklui informason 
sobri prusedimentus di Konsedju di Lokalizason, i ta garanti ma tudu dadus i informason ta sta 
dispunível publikamenti na un formatu ki makina ta pode lê. 4 

B. Novus Regulamentus 
980 CMR 13.00: Lisensas Konsolidadu pa Instalasons di Infrastrutura di Enerjia Linpu.  
 

Pesual di Konsedju di Lokalizason tanbê ta propoi un sekson novu na Kódigu di 
Regulamentu di Massachusetts ("CMR") pa aplikasons submetidu sigundu seksons novu di léi 
G.L. c. 164, §§ 69T, 69U, 69V.   Es regularmentus ta aplika pa aplikasons pa lisensas 
konsolidadu pa Instalasons di Infrastrutura di Enerjia Linpu, a ménus ki fladu kontráriu.  Data di 
entrada en vigor di es regularmentus é 1 di Marsu di 2026, i ta aplika pa prujetus submetidu na ô 
dipôs di 1 di Julu di 2026.   Regularmentus propostu ta permiti Kandidatus pa submiti aplikasons 
ku Konsedju di Lokalizason sigundu G.L. c. 164, §§ 69T, 69U, i sigundu G.L. c. 164, § 69V na 
kazu justifikadu. 

Regularmentus propostu ta proibi un Kandidatu di kumesa konstrison di un grandi prujetu 
di infrastrutura di enerjia linpu antis di obi un lisensa konsolidadu di Konsedju di Lokalizason.   
Na kazu undi un Kandidatu ripara pa un lisensa konsolidadu di Konsedju di Lokalizason pa un 
instalason pikenu di infrastrutura di transmison i distribuison di enerjia linpu sigundu G.L. c. 
164, §§ 69U, Kandidatu ka pode kumesa obra antis obi es lisensa konsolidadu.   

Regulamentus propostu ta inklui rekerimentus pa submison di aplikasons pa un Grandi 
Instalason di Infrastrutura di Transmison i Distribuison di Enerjia Linpu, ô un lisensa 
konsolidadu di Konsedju di Lokalizason pa un Instalason Pinekenu di Infrastrutura di 
Transmison i Distribuison di Enerjia Linpu.   Separadamenti, regularmentus propostu tanbê ta 
inklui rekerimentus di aplikason pa un grandi instalason di jerason di enerjia linpu ô un grandi 
instalason di armazén di enerjia linpu, ô un lisensa stadual konsolidadu pa un instalason pikenu 
di jerason di enerjia linpu ô un instalason pikenu di armazén di enerjia linpu.    

Lei di Klima di 2024 ta iziji ma Konsedju di Lokalizason ta analiza un aplikason i ta fazi 
un determinason dentru di 30 dia dipôs di submison, pa odja si aplikason sta konpletu.  
Regulamentus ta idintifika fatoris na kes Prezidinti di Prusedimentu ta fazeba ses determinason 

 
3  Regras di Prokurador Jeral ta fla ma korpus públiku pode kontinua ta fornese asesu 

públiku "sufisenti i alternativu" na ses diskuson, invez di faze runion na lugar públiku ki 
ta abertu i fizikamenti asesível pa públiku. Konsedju di Lokalizason ta realiza ses reunion 
komu runion híbridu, ku asesu fíziku i virtual. 

4  Djobe https://www.mass.gov/info-details/executive-office-of-energy-environmental-
affairs-ensuring-meaningful-access-for-persons-with-disabilities-policy.  

https://www.mass.gov/info-details/executive-office-of-energy-environmental-affairs-ensuring-meaningful-access-for-persons-with-disabilities-policy
https://www.mass.gov/info-details/executive-office-of-energy-environmental-affairs-ensuring-meaningful-access-for-persons-with-disabilities-policy


Konsedju di Lokalizason di Instalason di Enerjia  Pájina 6 
Regulamentus di Prosedimentu Pruposta Preliminar di Pesual 
  
di konpletesa.   Alguns di es fatoris na un determinason di konpleteson ta inklui si aplikason 
inklui: (i) un deskrison koretu i konpletu di instalason, lokal i zona di redoris; (ii) prova di 
konpletason satisfatóriu di rekerimentus pré-submison; (iii) tudu rekerimentus di aplikason, 
inkluindu informason sufisenti pa ajénsia stadual i lokal ta providensia kondisons rekomendadu 
di lisensa; i (iv) evidénsia sufisenti pa Konsedju di Lokalizason fazi ses konkluzon obrigatóriu.   
Regulamentus ta permiti Prezidinti di Prusedimentu pa alarga prazu pa determinason di 
konpleteson si ten motivu justifikadu ô sirkunstânsia atinuanti.   Na kazu undi Prezidinti di 
Prusedimentu determinaba ki un aplikason ka sta konpletu i ta ser rejeitadu, regulamentus ta 
providensia un oportunidadi pa Kandidatu pidi un revizon di rejeison di ses aplikason ku 
Sekretáriu.   

Konsedju di Lokalizason ta elabora planu padron di prusedimentu pa klarifika pa partis 
kandu marku inportanti ta kontisi duranti un prusedimentu.   Planus padron tanbê ta garanti ki 
Konsedju di Lokalizason ta kunpri ses obrigason legal pa konklui revizon di prujetu dentru di 
prazu estabelesidu na statutu (pur izenplu, entri 6 i 15 mês).   Dentu kes planus padron, Prezidinti 
di Prusedimentu pode ajusta oráriu di un prusedimentu pa refleti spesifisidadi di un prujetu 
partikular, ô na pedidu di un parti.    

Lei di Klima di 2024 ta rekonhese konpeténsia i interesi di ajénsia di lisensiamentu di 
stadu, rejional i lokal na prujetus prupostu.   Regulamentus di Konsedju di Lokalizason ta refleti 
es interesi esensial i ta konsidera es ajénsia komu afetadu substansialmenti i spesifikamenti pa 
prusedimentu.   Un ajénsia ô un munisipalidadi-anfitriaun pode aviza Konsedju di Lokalizason 
sobri ses intenson di interveni na prusedimentu, i Prezidinti di Prusedimentu ta atribui statu di 
intervenenti a es ajénsia na prusedimentu pa analiza aplikason di instalason.   Regulamentus 
propostu tanbê ta permiti ajénsia di otorizason pa submeti deklarasons di kondisons di lisensa 
rekomendadu pa Konsedju, relasionadu ku lisensas ki normalmenti es mesmu ajénsia ta iziji.   Es 
deklarason di kondison di autorizason rekumendadu ta inklui kalker kondison rekumendadu ki 
ajénsia ta propoi pa ser inkluidu na kondison padronizadu di Konsedju di Lokalizason pa otorga 
lisensa.  Deklarason di kondisons rekomendadu di lisensa tanbê ten ki inklui razonamentu di 
suporte pa kondison, i dokumentason di suporte, undi apropriadu.   Finalmenti, regulamentu ta 
dezigna ajénsia di lisensamentu komu responsável pa aplikason di es kondisons pa prujetu.    

980 CMR 14.00: Adjudikasons De Novo di Aplikason Konsolidadu di Lisensa Lokal.  
 

Pesual di Konsedju di Lokalizason ta propoi promulgason di regulamentus ki ta defini 
prusesu pa adjudikason de novo antis di Diretor di Konsedju di Lokalizason, pa aplikasons lokal 
konsolidadu di lisensa pa fasilidadis pikenu di infrastrutura di enerjia linpu i.   G.L. c. 164, §§ 
69G, 69W.  Regulamentus ta entra na vigor a partir di 1 di Marsu di 2026, i ta aplikável pa 
projetus submetidu na ô dipôs di 1 di Julhu di 2026. 

Regulamentus propostu ta indika ken ki pode pidi un adjudikason de novo di un 
aplikason pa lisensa lokal konsolidadu: (1) un donu ô proponenti di un instalason pikenu di 
infrastrutura di enerjia linpu ki dja resebe un desizon final, ô un aprovason konstrutivu, di un 
aplikason pa lisensa konsolidadu di un governu lokal; i (2) partis ki sta afetadu substansialmenti i 
spesifikamenti pa es desizon di governu lokal ô pa aprovason konstrutivu lokal.  Adisionalmenti, 
regulamentus propostu ta permiti ki un autoridade lokal, dipôs di mustra ma ses rekursus, 
kapasidadi i pesual ka ta permeti es fazi revizon di un aplikason pa lisensa pa un instalason 

pikinoti di infrastrutura di enerjia linpu dentu prazu másimu di 12 mês pa revizon lokal, pode 
pidi un adjudikason de novo di Diretór di Konsedju di Lokalizason.   Regulamentus ta idintifika 
prazu limit pa pidi un adjudikason de novo.   

Regulamentus propostu tanbê ta estipula ki notifikason ta ser pa un pedidu di adjudikason 
de novo, i ta inklui un períudu pa komentárius skritu.   Lei di Klima di 2024 ka iziji ki Diretór ta 
fazi un audiénsia di komentáriu públiku.   No entantu, regulamentus tanbê ta permiti ki Diretór ta 
realiza un audiénsia públiku, ku posibilidade di es audiénsia ser na formatu virtual.   
Regulamentus tanbê ta permiti intervenson di kualker algen ô entidadi ki ta podi demostra ku el 
sta afetadu substansialmenti i spesifikamenti.    

Rejistu di evidénsia ten ki inklui dokumentus produzidu na prusesu di lisensa lokal 
konsolidadu, i otus dokumentus pertinenti autorizadu pa Diretor.   Diretor ta publikadu un planu 
prusedural, ki ta inklui prazu i idintifikason di keston pa ser adjudikadu.   Diretor pode markadu 
un audiénsia di evidénsia na formatu virtual.  

Diretor ta analizadu pedidu di adjudikason de novo i disizon final di governu lokal pa: (a) 
konsisténsia ku regulamentus ki ta adota padron stadual pa lisensa di es instalasons, stabelesidu 
pa Departamentu di Rekursus di Enerjia sigundu G.L. c. 25A, § 21; (b) konsisténsia ku G.L. c. 
164, § 69H.   

Dipôs di análizi, Diretor di Konsedju di Lokalizason ta publikadu disizon sobri pedidu di 
un donu ô proponenti di un instalason pikenu di infraestrutura di enerjia linpu ki risibi disizon 
final ô aprovason konstrutivu di un aplikason di lisensa konsolidadu di un governu lokal; ô di 
partis ki sta afetadu substansialmenti i spesifikamenti ku disizon di governu lokal. Es disizon ta 
ser publikadu dentru di seis mês dipôs di risibu di aplikason, i disizon ta ser final.   Diretor tanbê 
ta publikadu disizon sobri pididu di un governu lokal dipôs di mostradu ku ses rikursu, 
kapasidadi i pesual ka ta permiti analizadu aplikason di lisensa pa un instalason pikenu di enerjia 
linpu dentu prazu másimu di 12 mês pa revizon lokal.   Disizon di Diretor ten ki ser tomadu 
dentru di dozi mês a parti di resebimentu di aplikason, i es disizon ta definitivu.   Pa kunpri 
oráriu ezijidu pa Lei di Klima di 2024, regulamentus di Konsedju di Lokalizason ta da un disizon 
final tomadu pa Diretor, i ka ta da disizon provisóriu ô komentárius riba es disizon provizóriu.    

C. Revogason di Regulamentus Ki Ka Uzadu  
Regulamentus di Konsedju di Lokalizason ten monti sekson ki djá sta obsoletu i ki 

Konsedju ka uzal na monti anu.   Pa klarifika, Konsedju ta propoi pa revoga seksons siginti:   

980 CMR 4.00  Liberdadi di Informason; Proteson di Segredu di Komérsiu. 
980 CMR 5.00 Avaliason Anbiental i Inpaktu Anbiental 
980 CMR 7.00 Previzon a Longu Prazu i Suplementus    
980 CMR 8.00 Notifikasons di Intenson pa Konstrui un Fasilidadi di Petróliu 
980 CMR 9.00 Seleson di Lokal di Fasilidadi na Zona Kustéru, Avaliason i Análizi 
980 CMR 11.00 Lisensiamentu di Fasilidadis di Jerason di Enerjia Idroelétrika 

 
Djobe apéndisi 1 pa razons ki Pesual di Konsedju di Lokalizason ta propoi pa eliminadu es 
regulamentus. 

IV. PIDI KOMENTÁRIUS 

• Regulamentus atual di Konsedju di Lokalizason ki ta iziji avizu na jornal sobri audiénsia 
públiku di komentárius.   Konsedju di Lokalizason ten ki elimina ezijénsia di avizu na 
jornal pa audiénsia públiku di komentárius?   Ki tipu di avizu ta ser más eficaz pa es 
audiénsias?  

• Vizitas na lokal di prujetu propostu pa pesual di Konsedju di Lokalizason ten ki sta 
abertu pa públiku?   Modi ki Konsedju di Lokalizason ta jeri es tipu di prusesu?  

• Modi ki Konsedju di Lokalizason ten ki refleti atividadis i spektativas relasionadu ku 
deskumisionamentu?  

• Ora ki un governu lokal, aprezenta evidénsia ma ses rikursu, kapasidadi i pesual ka ta 
permiti análizi di un aplikason di lisensa pa un instalason pikenu di infrastrutura di 
enerjia linpu dentru di prazu di 12 mês ezijidu pa revizon lokal, podi pidi un adjudikason 
de novo di Diretor di Konsedju di Lokalizason, Konsedju ten ki stablese un oráriu di 12 
mês pa analizadu, igual ku oráriu ezijidu na nível lokal? 

• Pa adjudikasons de novo, regulamentus di Konsedju di Lokalizason ten ki da 
oportunidadi pa un moson di rekonsiderason tomadu pa Diretor riba un disizon final di 
adjudikason de novo?  

• Prusedimentus di otorgamentu di lisensa pa instalasons di enerjia na otus stadu ta inklui 
pasus ki ta limitadu skopu di témas ki pode ser esploradu duranti adjudikason i disididu 
na lisensa final.   Es limitason pode aumenta ifisiénsia na otorgamentu di lisensas.   
Konsedju di Lokalizason ten ki adota es prátikas?   Ki tipu di prátikas limitativu 
Konsedju di Lokalizason ten ki konsidéra?   Diskreve kualker inpedimentu legal pa 
Konsedju di Lokalizason pa adota prátikas similar.  

Apéndise 1 – Revogason Propostu di Regulamentus Atuaç  
 
980 CMR 4.00  Liberdadi di Informason; Proteson di Segredu di Komérsiu. 
 

980 CMR 4.00:– Liberdadi di Informason; Proteson di Segredu di Komérsiu foi 
promulgadu pa Konsedju di Lokalizason di Instalasons di Enerjia na 1975, y es ta obsoletu i ka 
sta uzadu más.   Informason rejistadu di EFSB sta diponível publikamenti na ses pájina di 
internet.   Adisionalmenti, rispostas pa pedidus di rejistu públiku foi sentralizadu, i un ajenti di 
rejistu públiku ta garanti rispostas a tenpu.   Rekerimentus pa proteson di informason 
konfidensial ta ser fornesidu na regras báziku di kada prusedimentu.    

 
980 CMR 5.00 Avaliason Anbiental i Inpaktu Anbiental 
 

Lei di Klima di 2024 inklui un dispozison estatudáriu ki ta izenta kualker ason di 
Konsedju ô kualker otu algen, sigundu G.L. c. 164, §§ 69J ti 69J¼, ô G.L. c. 164, §§ 69T ti 69W, 
di revizon sigundu Lei di Polítika Anbiental di Massachusetts, G.L. c. 30, §§ 61 ti 62L.  Purtantu, 
es regulamentu ka sta nesesáriu más.  

 
980 CMR 7.00 Previzon a Longu Prazu i Suplementus    
 

980 CMR 7.00: Previzon a Longu Prazu i Suplementus, ta diskreve un prusesu di 
planifikason pa kompanhias di gás i eletrisidadi ki ka sta uzadu más pa EFSB desdi 1991, ora 
Konsedju di Lokalizason di Instalasons di Enerjia foi transferidu administrativamenti pa DPU i 
renuvadamenti nomiadu EFSB.  Planifikason a Longu Prazu, komu el foi pratikadu na 980 CMR 
7.00 pa konpanhias di eletrisidadi, txomadu fin ku introduson di Jeston Integradu di Rekursus na 
inísiu di anus 1990, i foi formalmenti diskontinuadu ku restruturason di setór elétriku na final di 
anus 1990.  Pa kompanhias di gás, un prosesu di previzon i planifikason di suprimentu inda sta 
revizadu pa DPU (ma ka EFSB); 980 CMR 7.00 ka sta uzadu na tudu manera na es prosesu atual 
i DPU ka ten nesesidadi di es regulamentu.  

 
980 CMR 8.00 Notifikasons di Intenson pa Konstrui un Fasilidadi di Petróliu 
 

980 CMR 8.00: Notifikasons di Intenson pa Konstrukson di un Instalason di Petróliu, ki 
ten intenson di orienta kandidatus ki sta buska aprovason di EFSB pa konstrui grandi instalasons 
di armazenamentu di petróliu (mas di 21 milhon galons di kapasidadi) y novus gazodutus di mas 
di un milha na kumprimentu, nunka foi uzadu desdi ki es foi publikadu na 1975.   Konsumu di 
petrolíferu na Massachusetts dja disminui konsideravelmenti na últimus disenas di anu, i falta di 
novu fasilidadi di petrolíferu jurídiku prupostu leba a falta di uzu di es regulamentu.    

Pa alén disu, instalasons di armazenamentu di petróliu i gazodutus ta sta sujeitu a 
jurisdison federal i di stadu.   Administrason di Siguransa di Kanalisasons i Materiais Perigozus 
di Departamentu di Transportis di Stadu Unidu ten regulamentus ki kontrola substánsias 
perigozu (49°CFR Parts 100-185) i regulamentus di seguransa di pipeline (49 CFR Parts 190–
199).  Tánbê, konstruson di un instalason di petróleo ô pipeline ta ser reguladu pa Kódigu 

Konpletu di Seguransa di Fogu di Massachusetts, 527 CMR 1.01 i siguinte, i Kódigu di 
Konstruson di Stadus di Massachusetts, 780 CMR 101.1 et seq.    

 
980 CMR 9.00 Seleson di Lokal di Fasilidadi na Zona Kustéru, Avaliason i Análizi 
 

980 CMR 9.00: Seleson di Lokal, Avaliason i Análizi di Instalason na Zona Kustéru, foi 
adopta na 1975 dipôs di un Memorandu di Intenson (MOU) siñadu entri Konsedju di 
Lokalizason di Instalasons di Enerjia (ki ora ka ta EFSB) i Sekretáriu di Gabineti Ezekutivu di 
Asuntu Anbiental.   Objetivu prinsipal di MOU i regulamentu 980 CMR 9.00 é pa garanti ma 
Konsedju ta adopta i aplikadu prinsípius refletidu na Planu di Jeston di Zona Kustéru di 
Massachusetts na ses disizon.   Obxetivu báziku di MOU i 980 CMR 9.00 já sta ser aplikadu pa 
obrigason legal prinsipal di Konsedju di Lokalizason, ki é garanti ma ses disizon ta konsistenti 
ku pulítikas di saúdi, enerjia, rekursu i anbiente di Commonwealth.  

 
980 CMR 11.00 Lisensiamentu di Fasilidadis di Jerason di Enerjia Idroelétrika 
 

Lisensiamentu di instalasons di jerason idroelétrika sta ser jereba pa Komison Federal di 
Regulason di Enerjia (FERC) dêsdi 1977, i antis disu pa otus ajénsia federal. Antis di es data, 
ajénsia ambiental di Massachusetts ten algun papel na prosesu di lisensiamentu di idroelétrika, 
más es doméniu é na grandi parti di governu federal. Lei G.L c. 164, § 69H1/2 stabelesi EFSB 
komu un entidadi di koordenason (i ka di lisensiamentu), ku papel di trabadja ku ajénsia stadual i 
ku un kandidatu pa interveni na prosesu federal di lisensiamentu di idroelétrika. Na kel tempu ki 
es autoridade foi atribuídu, prosesu di lisensiamentu federal éra komplikadu i riku na 
prosedimentus administrativus, izijendu konhesimentu spesífiku di práticas di FERC. Papel di 
EFSB komu entidadi koordinador só sta dispunível na pedidu di proponenti di instalason.  

Na 1997, FERC reformula fundamentalmenti ses prosesu di lisensiamentu di idroelétrika, 
introduzindu un Fazi Prévia di Submison (Pre-Filing) ku un aproximason kolaborativu ki é mutu 
más “amizós pa uzérius” i fasilita envolvimentu diretus di ajénsia estadual, públiku, i kandidatus. 
Dêsdi kela mudansa, proponentis di idroelétrika kontinuamenti ta opta pa ka uza papel di 
koordinason di EFSB, i enves disu, es ta interaji dirétamenti ku FERC na ses prosesu. Já ten más 
di kenz anu ki EFSB ka resebe un pedidu di kandidatu pa intervenison di EFSB na kuestons di 
lisensiamentu di idroelétrika ku FERC. Regulamentus di EFSB na 980 CMR 11.00 é na grandi 
parti duplikativu di prosesu regulatóriu federal utilizadu pa FERC na ses analizis di instalasons di 
idroelétrika.  

